
Шыңғыс ханның үлкен ұлы Жошыдан туған немерелері-

не ұлысты бөліп беруі туралы аңыз ол құрған кең байтақ 

империяның түкпiр-түкпiрiне тараған. Оны бiлмеген, естiме-

ген жан болмады. Қараша үйлерде, дала оттарының басында, 

сән-салтанатты сарайларда жырланып, бiрнеше ғасырды бас-

тан өткiзiп, бiзге де жеттi. Ендi сол аңызды сендер де тыңдап 

көрiңдер. 

 ошы мерт болϏан соϟ оныϟ бiр анадан туϏан ϫлкен 

 ϭлдары Орда-Ежен мен Бату арасында ϭлыстыϟ ендiгi 

басшысы кiм болады деген дау туады. Даудыϟ басы таϗϗа 

таласϗаннан емес, аϏайынды екеудiϟ таϗты бiрiне-бiрi 

ϭсынϏанынан шыϏыпты. Билiк туралы дауды шешу ϫшiн олар 

Жошыныϟ басϗа әйелдерiнен туϏан ϭлдарымен бірге төрелiкке 

ШыϟϏыс ханϏа жол тартады. Аз жϫрдi ме, көп жϫрдi ме бел-

гiсiз, әйтеуiр аталарыныϟ ордасына келiп жетедi. Ханзада-

ларды жылы ϗϭшаϗпен ϗарсы алϏан ШыϟϏыс ϗызметшілеріне  

ϫш ϫй тiгудi бϭйырады. БатуϏа (Сайын ханϏа) арнап алтын 

босаϏалы аϗ орда, Орда-Еженге арнап кϫмiс босаϏалы көк орда, 

ШибанϏа арнап болат босаϏалы боз орда орнаттырады. Тоϗай-

Темiрге тiптi жабыϗ кϫйме – арба да ϗойϏызбаϏан.

ШыϟϏыс хан Батуды басϗа немерелерiнен осылайша ерекше 

ϗϭрметтеп, мϭрагерлiк мәселесiн шешiпті. АϏайындылармен 

бiрге халыϗ та бϭл шешiмге келiскен.

ШыϟϏыс хан – данагөй адам. Батудыϟ өзiнiϟ iсiн 

жалϏастыратынына кәмiл сенген. Ол ϗателеспедi, болжа-

Жошы ұлысы Алтын Орда атауымен танымал. ХIV ғ. ор-

тасынан берi осы ұлан-байтақ мемлекеттiң көшпелi халқы 

өзбектер деп атала бастайды. 

Шығыс Дештi Қыпшақ ХV ғ. бастап Өзбек ұлысы* ата-

нады.

ХV ғ. 20-жылдары –  Өзбек ұлысында соғыстың қызып 

жатқан шағы.

мы тура келiп, немересi ойынан шыϏады. Бату – Сайын хан 

көп жердi жаулап алады. Бірде, батысϗа жасаϏан жорыϗтан 

ϗайтϗан сапарында ол Ежен атанϏан Орда есiмдi iнiсiне: 

«Бϭл жорыϗта ерен еϟбегiϟ сiϟдi, он мыϟ ϫйлi жан мен әкеміз 

тϭрϏан өϟiр сенiϟ меншiгiϟе тиедi», – дейдi. Орда-Ежен төрт 

бауырымен және өз жасаϏымен Жошы әулетi әскерiнiϟ сол 

ϗанатын ϭстап, «сол ϗанат ханзадалары» атаϏын алады. 

Ал Батудыϟ өз иелiгi мен Орда-Еженнiϟ иелiгiнiϟ арасындаϏы 

жерлер ШибанϏа тиесiлi болады. Бату оϏан он бес мыϟ ϫйлi 

жан мен көштi, найман, ϗарлыϗ, бϭйраϗ атты төрт тайпа-

ны бөлiп береді. Шибанныϟ және Шибан ϭрпаϗтарыныϟ әскерi 

Жошы әулетiнiϟ оϟ ϗанатына кiредi.

* Өзбек ϭлысына ϗазiргi Орталыϗ, Солтϫстiк, Солтϫстiк-ШыϏыс және Батыс 
ϖазаϗстан аймаϗтары кiрген.

Жыл қайыруды ойлап табушы түрiктер Маймыл жылына 

түрлiше мiнездеме бередi. Маймыл – ұшқалақ, жеңiлтек, тен-

тек жануар. Осы қасиеттерiне байланысты Маймыл жылын 

да дәл осылай елестетедi. Шын мәнiнде солай ма, жоқ па, сену 

қиын. Әйтсе де 1428-1429 Маймыл жылы көп оқиғаның куәгері 

болды.

14281428 æûë.
Ìàéìûë æûëû

¾àéòàð-¾àë¢ûí¾àéòàð-¾àë¢ûí
øàò¢àëûíäàµû øàé¢àñøàò¢àëûíäàµû øàé¢àñ

ибан ұрпағы – Жұмадiк хан бетiн киелi Мекке жаққа 

қаратып, тiзерлеп тұр. Iштей күбiрлеп дұғасын оқып, 

асықпай орнынан көтерiлдi. Оның артынан әскербасылары да 

түрегелдi.

– Тәуекел, – дедi Жұмадiк хан, – Жасаған ием жар болсын!

Ұрыстың сәттi өтуiне бата алып, әскербасылар өз түменде-

рiне беттедi. Хан маңында уәзiрлер мен жаушы-хабаршылар 

қалды. 

Жұмадiк хан төбенiң басына шығып жан-жағына қарап тұр. 

Осы жерден Жайтар-Жалқын шатқалы, маңайдағы өзендер мен 

сайлар, мәңгiге көз жұмған батырлар жатқан ескi қорғандар 



алақанда тұрғандай анық көрiнетiн. Хан қолын жоғары көтерiп, 

сермеп қалғанда дабылдың дауысы жер жарды. Оларға маңғыт ба-

рабандары үн қосты. Дабылға iлесе даңқты бабалардың аруағын 

шақырған ұрандар көк пен жердi тағы да дүр сiлкiндiрдi. Мыңдаған 

аттар шаңды аспанға көтерiп, бiр-бiрiне қарсы ұмтылды. Ұзақ 

күнге созылған қан майданда бiр кездерi бiр жеңнен қол, бiр 

жағадан бас шығарған, ал бүгiндерi толып жатқан хандар мен 

әмiрлердiң талан-таражына түскен Дештi Қыпшақ балалары бiр-

бiрiмен қырылысып, бiр-бiрiне қару сiлтеуде. Жеңiстiң кiмге ти-

етiнiн аңғару мүмкiн емес. Көз алдында өтiп жатқан қанды сурет-

тi дегбiрсiздене бақылап тұрған Жұмадiк ханға өз әскерi жауды 

жеңiп бара жатқандай көрiндi. Кенет оның әр қимылды мүлт жi-

бермей танитын сақ құлағы ұрыстың үйреншiктi әуенiн бұзатын 

бiр үрейлi дыбысты шалып қалды. 

Осы сәтте астындағы аты қара терге түскен жас жiгiт төбе 

басына шауып келедi. Бет-аузын қан жапқан, бірақ оны сезiп 

тұрған ол жоқ.

 – Тақсыр, жаудың жолын бөгеушi жасақтарымыз жойыл-

ды. Жау ту сыртымыздан соққы берiп жатыр. Өздерi өте көп, 

– деп айқай салды.

Соғыс алаңындағы жағдайдың күрт өзгергенiн одан бұрын 

байқаған Жұмадiк хан жас жауынгердің сөзіне құлақ салма-

ды. Аяқ астынан пайда болған аттылардың қолындағы тудың 

түсiне қарап-ақ маңғыттарға көмекке оның алыс туысы, даңқты 

Шыңғыс ханның тұқымы – Жошы әулетiнен тарайтын Қажы 

Мұхаммедтiң келiп жеткенiн түсiндi.

Жұмадiк ханды ендi тiптi құдiреттi Көк Тәңiрi де құтқара 

алмас. Ханның ұрысқа барлық күшi жұмсалды. Ашудан түрi 

қашқан ол: 

– Неғып тұрсыңдар мал сияқты! Ұрысқа кiрiңдер! – деп 

айғай салды.

Өзi де атына қарай тұра жүгiрдi. Қарғып мiнiп, майданның 

нағыз қызу жерiне туралай шаба жөнелдi. Қылышын жүре 

қолына iлген хан лезде аласапыранның iшiне қойып кеттi. 

Оның iзiнен асыға-үсiге нөкерлерi iлестi. Бәрiнiң алдында атын 

омыраулатып, топтан оза шыққан Шибанның тұқымы он алты 

жасар Әбiлқайыр сұлтан келе жатыр. Ол – осы ұлысты бiр кез-

дерi басқарған Дәулет шахтың баласы. Шахтың өлiмiнен соң 

билiктi Софы хан, сонан кейiн оның баласы Жұмадiк хан тар-

тып алған. Осы шақта Әбiлқайыр әлi бала едi. Оның Жұмадiк 

ханға қызмет етуiне тура келдi. Дегенмен бала Әбiлқайыр әке 

мұрасынан айырған Жұмадiкке және басқа туыстарына кек 

сақтап, билiктi өз қолына алуға жеткiзетiн күндi армандап, 

аңсап жүретiн. 

Ұрыстың у-шуынан есi кеткен Әбiлқайыр да майданның 

қайнаған ортасына ұмтылды. Жастығына қарамастан, қылыш 

ұстауды тамаша меңгерген. Бiрақ ол бұл өнерiн маңғыттарға 

қарсы қолдануды ойлаған жоқ. Оның iздеген жауы басқа. Жан-

жақтан жауған соққылардан қорғана отырып, көздеген ата жа-

уына жақындай бердi.

Сарбаздар  Жұмадік ханның кескiлескен айқасқа кiр-

генiн көріп, рухтанып, тiптi маңғыттарды тықсыра бастады. 

Сәл шыдаса, жеңiс қолдарына көшетiндей де көрiндi. Деген-

мен бұл шабыт ұзаққа созылмады. Бiр сәтте Жұмадiк хан ту-

ра келген найзадан қашып үлгермей, ажал оғына ұшырады. 

Басшысыз қалған шибандықтардың ұнжырғасы түсiп, соғыс 

алаңынан тайып отырды. Артынан маңғыттар мен Қажы 

Мұхаммед әскерi қуа жөнелдi. Қуғыншылар жеткендерiн 

өлтiрiп, тiрi қалғанын тұтқынға алды. Қорғаусыз қалған 

өзбек қоныстарын сүзiп өтiп, мал-мүлiк пен олжаға кенелді. 

Жас қыздары мен келiншектерін әйелдікке алды. Тұтқынға 

түскен ерлері мен жас жiгiттерiн Самарқанд, Бұхара базарла-

рында құлдыққа сатты.

Тұтқындардың арасында Әбiлқайыр да бар едi. Әбiл-

қайырды маңғыттар өлтiруге асықпады. Киiм киiсiнен-ақ 

тұтқынның тегiн адам емес екенiн бiрден сезген. Оны құл база-

рында сатудың мәнi жоқ. Ол үшін жақсы құн алулары мүмкiн. 

Ақырында ақсүйек тұтқынның тағдырын ел билеушiлерiнiң 

қолына тапсыруды шешедi. Қолы қайырылып байланған 

Әбiлқайырды маңғыт билерiнiң алдына алып келедi. Олар 

бұрынғы әмiршi Дәулет шахтың ұлын бiрден таниды. Тұтқын 

бола тұрса да, Әбiлқайырды Шыңғыс ханның ұрпағы ретiнде 

қарсы алады. Қолын босатып, ақ үйге кiргiзуге бұйрық бе-

редi. Сақтықта қорлық жоқ деп, оған күзет қояды.

Маңғыт билерi жас тұтқынның тағдырын көпке созбай ше-

шеді.

– Жұмадiктiң әкесi кезiнде Әбiлқайырдың әкесiнен тақты 

тартып алған. Әбiлқайырдың осыны білмеуі мүмкін емес. 

Бұл әлi балаң жiгiт. Жұмадік ханның қарамағында өз еркi-

мен жүрген жоқ болар. Кiм бiледi, хан тағына отырып, әлi 

бiзге үлкен көмегi тиер, – дедi бектер. – Оны босату керек. Өз 

жөнiмен кетсiн. 

Сөйтiп Әбiлқайырға қаруын қайтарып, аласапыран қуғын-

сүргiнде жыртылған киiмдерiнiң орнына жаңа киiм кигiзедi. 

Бiрнеше күн маңғыттарда болып, күш жинаған Әбiлқайыр 

жау шебiн артқа тастап, жолға шығады. 

¶á³ë¢àéûð õàí¶á³ë¢àéûð õàí
алықтың есінде сақталып қалған Жайтар-Жалқын 

ұрысынан кейiн көп уақыт өтпей-ақ елде тағы да 

ат тұяғы дүбiрледi. Шығыс Дештi Қыпшақтың түкпір-

түкпiрiнен ақсүйектер мен құрметтi адамдар Тура (Ба-

тыс Сiбiр) аймағына ағылды. Мұнда үлкен құрылтай 

өткiзiлмекшi. Шабармандар бiрнеше күн бұрын ат шапты-

рып, ел-жұртты мемлекеттегi ең маңызды iстi шешуге – хан 

сайлауға шақырды. Көптен күткен хабарды ести сала, ел бар 

жұмысын тастап, жиналыс болатын жерге жетуге асықты. Ес-

кi дәстүр бойынша олар құрылтайға қаруларын асынып бар-

ды. Қаруды тек еркiн адам ғана алып жүре алатын және тек 

еркiн адамның ғана дауыс беруіне рұқсат берілген. Оған қоса 

бұл кезде елде мазасыздық пен үрей бел алған, сондықтан бо-

лар алыс жолда қару-жарақтың зияны жоқ деп ұйғарғандар 

да табылды. 

Құрылтайшыларды тігулі отаулар мен жаюлы дастарқан 

күтiп тұрды. Жан-жақтан от жағылып, қазан көтерiлді. 

Күтушiлер дамыл таппай, келген адамдарды арнайы тiгiлген 

үйлерге бөлiп орналастыруда. Сол үйлерге үстi-үстiне ет пен 

қымыз да тасылып жатыр. Рубасылары үйден үйге кiрiп, хан 

сайлау мәселесiн талқылауда. 

Дала заңы бойынша хан тек Шыңғыс ханның тұқымынан 

шығуы тиiс. Алтын Орда атанған бұл жердi Шыңғыс хан өзiнiң 

үлкен ұлы Жошының қол астына берген. Ал Жошының балалары 

өте көп, олардан тараған сансыз ұрпақтары бiр-бiрiмен билiкке та-

ласуда. Ақыл-жiгерi аз, атаққұмар әкiмдер мен тақ үмiткерлерінiң 

бақталастығының кесiрiнен Алтын Орда күйредi. 

Жошы ұрпақтары осылай соғысып, сарбаздарын жоғал-

тып, байлығын шашып жатқан шақта Шибанның ұрпақтары 

күшiн кейiнге сақтап отырған. Сөйтiп күндердiң бiр кү-

нiнде Алтын Орданың орнында құрылған мемлекет, Өзбек 

ұлысы – Ақ Орданы билеуге өз құқықтарын бiлдiредi. Алай-

да Шибан әулетi iшiнде де өзара татулық, ынтымақтастық 

болмаған. Ендi тақтың тағы да босаған сәтiн пайдаланып жас 

Әбiлқайыр әке тағын қайтарып алуға талаптанды. Мұның да 

сәтi түсті, бiрақ Әбiлқайыр тым жас. Таққа үмiткерлер де 

көп. Олар өздерiн жақында хан боламын, сол кезде шыққан 

шығынның орнын толтырармын деген оймен әрбiр руды бас-

тап келген өкiлдердi барынша күтiп, ағыл-тегiл дастарқан 

жайды. Әбiлқайыр да қалыс қалмады. Басқалар сияқты ол 

да жиналғандарға дәм татқызып, ұзақ әңгiмелестi. Елдi өзiне 

тартуға тырысты. 

Мiне, хан сайланатын күн де жеттi. Әрбiр рудан 

жиналған өкiлдер бар жақсысын киiп, шебер ұсталардың 

қолынан шыққан қымбат, асыл тастармен безендiрiл-

ген әдемi қару-жарақтарын асынып, келісілген жерге бет 

алды. Жерге төселген киiз бен кiлемдерге жайғасып, бiр-

бiрiмен амандық-саулық сұрасқан соң, хан тағына отыру-

ды көздеген сұлтандардың қадiр-қасиеттерiн талқылауға 

кiрiстi. Жиын қыза бастады. Тiптi кейбiр қызба мiнездiлер 

қаруына жармасты. Оларды тіпті күшпен басуға тура келді. 

Айғай-шудан кiмдi хан сайлап жатқандарын ұғу мүмкiн емес. 

Құрылтайға жиналғандар ортақ келiсiмге келе алмайтындай 

көрiндi. 

Ақырында дау-дамайдан шаршаған халық, тынышта-

ла бастады. У-шу бiртiндеп басылды. Осы кезде қарлұқ 

тайпасының басшысы, бүкiл ел қадiрлейтiн Сарыбай ақсақал 

орнынан тұрып, қолын көтергенде жұрт бір сәтке жым болды 

да, қарияның сөзіне құлақ салды.

 – Айтыңыз, қадiрмендi ақсақал, – деп шулады тұс-тұстан. 

– Айтыңыз, сұлтандардың iшiндегi ең ақылдысы кiм? Мем-

лекеттi басқару кiмнiң қолынан келедi? Сiздiң руыңыз кiмдi 

қолдайды?

 – Бiздiң ұлыста таққа лайықты сұлтандар көп, – деп 

бастады сөзiн Сарыбай. – Қайсысы болса да халықты 

басқара алады. Бiрақ бiз соның iшiндегi лайықтының да 

лайықтысын таңдауымыз керек. Мен Әбiлқайырды сайлау-

ды ұсынамын.

 – Ол әлi жас емес пе, өмiрден не көрдi дейсің? Мемлекеттi 

басқару оңай тірлік емес, – деп тағы да жан-жақтан шулап кет-

тi. Дау қыза-қыза, айғай-шуға ұласты. 

Сарыбай даудың ақырын күттi. Сонан соң тағы қолын 

көтерiп, жұртты тәртiпке шақырды. Ел тынышталған соң, 

сөзiн жалғастырды.

 – Әрине, бiз ең ақылды, дана адамды сайлағымыз келедi. 

Даналық жас өсе келмей ме? Әрине, бiз ең күштi адамды 

сайлағымыз келедi. Ал күш пен ақыл әрқашан егіз бола бермей-

ді. Әбiлқайырдың әкесi Дәулет шах ұлысты басқара отырып, 

ұлын болашақ хан ретiнде тәрбиелеген. Әбiлқайыр ақылды, 

бiрақ әлi кәрi емес. Әбiлқайыр батыл, батылдығы ақылынан 

кем емес. Жайтар-Жалқын соғысында жаумен қалай шайқасып 

едi?! Соны естерiңе түсiрiңдер!

 – Дұрыс айтасың, – деп бiреулер айғайласа, екiншi тұстан:

 – Мемлекет тізгінін жас баланың қолына сенiп беруге бол-

майды, – деген дауыстар шықты.

Дегенмен Сарыбайды қолдаушылар көп болды. Екi жүзге 

жуық iрi ру-тайпалардың өкiлдерi өздерiнiң ханы он жетi жа-

сар Әбiлқайыр болғанын қалады. Олардың iшiнде қыпшақтар 

мен наймандар, маңғыттар мен қарлұқтар, қоңыраттар мен 

қаңлылар, үйсiндер, құрлауыттар мен кенегестер болды.

 Бұл хабарды Әбiлқайырға жеткiзу ең қадiрлi адамдарға 

тапсырылды. Олар асықпай үлкен ақ үйге қарай бет алды. Онда 

үмiткерлер сайлаудың шешiмiн тағатсыздана күтiп отырған.

 Үйдiң табалдырығын аттаған ақсақалдарға сұлтандар 

сұраулы жүзбен шыдамсыздана қарады. 

 – Халық өзiнiң ханы Дәулет шахтың баласы Әбiлқайыр 

сұлтан болғанын қалады, – дедi салтанатты үнмен Сарыбай. 

Осы сәтте iшi күйген кейбір сұлтандардың күрсiнiсi естiлдi. 

Көпшiлiгiнiң билiк туралы арманы өшiп, тақпен қош айтысты. Ал 

қатты қуанып, масаттанған Әбiлқайыр сыр бiлдiрмеуге тырысты. 

«Әкiм iшкi сезiмiн жасыра бiлуi керек» деген әке сөзi есiне түстi.



 – Өзбек халқы бабалар дәстүрiн сақтағысы келедi, – де-

дi Сарыбай сөзін жалғастырып, – әрi сол дәстүр бойынша 

Әбiлқайырды хан көтергiсi келедi.

 Әбiлқайыр орнынан тұрды. Қасында отырған сұлтандар 

оның алдында бас иiп, тағзым етуде. Жас ханзада киiз үйден 

тысқа шықты. Сұлтандар мен ақсақалдар да жапатармағай 

орындарынан тұрып, далаға беттедi. Әбілқайырдың жүзiнен 

қуаныш табы сезiледi, қалай болғанда да әкесiнiң тағын 

қайтарды, ендi жауынан кегiн алады. 

 Әбілқайырды хан сайлаған халық ханзаданы қуанышпен 

қарсы алды. Үйдiң алдына осы жағдайға арнайы дайындалған 

аппақ жұқа киiз төселген. Болашақ жас хан сол киiзге қарай 

жүрдi. Жаймен келiп, ақ киiздiң дәл ортасына отырды. Бүкіл 

жұрт рәсiмнiң орындалуын күтуде. Мұндай рәсiмсiз бiр де бiр 

хан нағыз әмiршi болып саналмаған. Бұл – өте көне дәстүр. 

Ұлы Дала халқы өз басшыларын осылай сайлаған. «Әлемдi 

дүрліктіруші» құдiреттi Шыңғыс хан да осы жолмен өткен. 

Халық киiздiң төрт бұрышын жердiң төрт тұсына балаған. 

Жер мен жер бетiндегi халықты хан басқарады. Халықтың 

тұрмысының көркеюi мен әл-ауқатының жақсаруы ханның 

күшi мен жiгерiне байланысты. Хан құдiреттi, ол Құдайдың 

қолдауымен ел билейдi, сондықтан оның орны Жердiң дәл ор-

тасында. Әбілқайырдың ақ киiздiң ортасына отыруының се-

бебі осы. Ал киiздiң түсi ханның ойы мен тiлеуiнiң тазалығын, 

оның шыққан тегi мен әулетiнiң байлығын көрсетедi.

 Ру, тайпалардың iшiнен ең беделдi төрт адам киiздiң төрт 

бұрышынан ұстап, бiр мезгiлде тiк көтердi. Бұл дүниенiң төрт 

жағындағы ханға бағынған халықтың күшi оған берiлiп, оны 

нығайта түсуi тиiс дегендi бiлдiредi. Әбiлқайырды жерден биiк 

үш рет көтерiп, әр көтерген сайын:

 – Хан! Хан! Хан! – деп жар салды.

 Хан сайлау рәсімі үлкен тойға ұласты. Әбiлқайыр бәйге, 

күрес жеңiмпаздарына, жас ханның ақылы мен батылдығын 

жырлаған ақындарға сыйлықты аямады. Сайлау кезiнде 

қолдау көрсеткендердi де құралақан қалдырмады. Олардың 

бәрi ханнан жаңа шарапат күткен еді. Бірақ қарайған халық 

алда қиыншылықтар мен ауыр күндердің күтiп тұрғанын сез-

дi. Олар қателескен жоқ еді. 

Áàðà¢ õàí Áàðà¢ õàí 
збек хандығы – Шибан ұлысында жаңадан хан сайлан-

ғаны туралы хабар шартарапқа тез тарап, Барақ ханға 

да жетедi. Бұл хабар өзімен бірге тағы бір қуанышты әкелген 

– ол ұлды болыпты.

– Атын Әбу Саид қоямын, – дедi қуанған Барақ хан. 

Дала дәстүрiмен ұлының өмiрге келгенi жайлы хабар 

әкелген жiгiтке сүйінші беріп риза қылды. Маңайындағылар 

да оны құттықтап, нәрестеге ұзақ ғұмыр мен бақ тiлеп жа-

тыр. Бұл жаңалықтан шексiз бақытқа кенелген Барақ ханның 

жүрегiн сағыныш пен мұң жайлады. Ол: 

– Ұлымды қашан көремiн? Қашан Моғолстанды тастап, ел-

ге ораламын? – деп қиналды. 

Жас баласы туралы ой мемлекеттiк iстердi бiр сәтке 

ұмыттырып едi, ендi соған қайта оралды. Мұнда, Моғолстанда, 

Барақ ханды маңызды iс күтіп тұрған. Ел iшiндегi бүлiк бiр 

кездегi күштi мемлекеттi әлсiрете бастаған. Ұлыстар күннен-

күнге Алтын Ордадан бөлініп ыдырай берген едi. Өріс ханның 

(оның шын аты – Мұхаммед) тұсында Орда-Еженнiң иелiгi де 

өз алдына жеке шыққан. 

Өріс – мазасыз болғанымен, айтқанынан қайтпайтын 

қайсар мiнездi хан. Атасының үлгi-өнегесiмен өз мемлекетiнiң 

астанасы – Сығанақта және басқа қалаларда кезінде зәулім 

ғимараттарды көптеп тұрғызған. 

Өріс хан елдi тоғыз жыл басқарды. Ол екiге бөлiнген Жошы 

ұлысын бiр мемлекет етiп қайта бiрiктiрудi армандайтын. Оған 

тiптi Алтын Орда астанасы – Сарайды аз уақытқа болса да жау-

лап алудың сәтi түскен. Сондай-ақ Өріс хан сатқын Тоқтамыспен 

және оның артында тұрған Темiрмен соғысады. Осындай ұрыстың 

бiрiнде Үстiртте ол жау оғынан жараланып, дүние салады. Ел-

де тағы бүлiк басталды. Билiк үшiн күресте Шыңғыс ханның 

ұрпақтары да, ұрпағы еместерi де қайта қақтығысады. Олардың 

арасында Өріс ханның немересi – Барақ сұлтан да бар.

Осы қақтығыста Барақтың жолы болмады. Қарсыластары 

өзiнен күштiрек еді. Сұлтан туған жерi – Өзбек ұлысынан 

қашып, Әмiр Темiрдiң немересi – ғұлама ғалым әрi әкiм 

Ұлықбек-гүрген* мырзаға келедi. Ұлықбек өз атасының 

Барақтың әкесiмен жақсы қатынаста болғанын бiлгендiктен, 

оны жылы қарсы алып, сарайлық ханзадалар қатарына қосады. 

Көп кешiкпей Барақтың атасынан қалған қала – Сығанақ пен 

оның маңындағы жерлердi қарамағына бередi. Осы жерде, яғни 

Сығанақта Барақ тағы да тақ үшiн таласқа түседi. Ал таққа 

отыру үшiн жолын тазарту керек. Алдымен тіпті шетелдiк 

тақсырлардың өзi Алтын Орданың нағыз әмiршiсi деп санай-

тын Ұлық-Мұхаммедтен құтылуы тиiс. Бұл оңай шаруа емес. 

Бiрақ Барақ бұл iстiң шешiмiн тез тапты. Ұлық-Мұхаммедтiң 

әскерiн талқандап, Ордасын жаулап алады. Көп кешiкпей 

өзiн хан деп жариялайды. Өзбек ұлысының бiраз бөлiгi оны 

мойындайды. Барақ Ұлықбек мырзаға елшi жiбередi. Ел-

шiлiк арқылы бiрнеше қаршыға, бүркiт пен асыл тұқымды 

сәйгүлiктердi сыйға тартып, бабаларынан қалған құтты таққа 

отырғанын хабарлайды. Мұны естiген Ұлықбек қатты қуанады. 

Барақ ханды құттықтауға ең жоғарғы шендi әмiрлерi мен 

қызметкерлерiн аттандырады. Олар патша құрметiне лайық 

қымбат сыйлықтар – алтынмен зерленген патша киiмдерiн, 

тәж, белдiк, қорамсақтарды, аспа бауы алтындатылған алмас 

қылыштарды, асыл тұқымды аттарды, шатырларды, динарлар 

мен дирхемдерді, туды, түрлi үй бұйымдарын және т.б. заттарды 

* гϫрген – моϟϏол шапϗыншылыϏынан кейiн хандыϗϗа тек 

ШыϟϏыс ханныϟ тϭϗымдары сайланϏанмен, билiк тізгіні 

басϗа бiреулердіϟ ϗолына өткен сәттер де кездеседі. Соныϟ 

бiрi – ϭлы басϗыншы Әмiр Темiр. Оныϟ әйелi ШыϟϏыс ханныϟ 

тϭϗымынан болϏан. Осы жаϏдайды пайдаланϏан Әмір Темір 

өзініϟ «Әлемдi дϫрліктірушіге» ϗандай да болса жаϗындыϏын 

бiлдiру ϫшiн атына «гϫрген» – кϫйеу бала  сөзiн ϗосϗан.

сыйға тартады. Сонымен бiрге шебер қолөнершiлерiн, шарап-

шыларын, аспаздарын да қосып жiбередi.

Өкiнiшке орай, Барақтың билiк басында отыруы ұзаққа со-

зылмады. 

1426 жылы Ұлық-Мұхаммед көп әскер жинап, Сарайды 

қайтарып алады.

Барақ Сығанаққа қайта оралады. Сол кезде Барақ пен 

оның бұрынғы одақтасы маңғыт әмiрi Мансұр арасында 

соғыс өртi тұтанады. Қарсылық көрсетуге шамасы келмей, 

Барақ ханнан жеңiлген маңғыт әмiрi осы соғыста қаза таба-

ды.  Қашып құтылған ағайын-туыстары кек алудың оңтайлы 

сәтiн күтедi. Мансұрдың қарамағындағыларды Барақ хан 

өз ұлысына қосады. Оның бұдан басқа да жаулары толып 

жатқан, сондықтан Барақ хан одақтастар іздей бастайды. 

Осы ниетпен ол Моғолстанға келіп, моғолдардың әмiрi Уәйiс 

ханмен кездеседi. Ел басшысы оны жақсы қарсы алғанымен 

Барақ Моғолстандағы жағдайдың нашар екенiн, ұрыс-керiс, 

кикiлжiң үзiлмейтiнiн байқайды. Уәйiс ханнан көмек күтудiң 

бос әуре екенiн түсiнедi. Әбiлқайырдың хан болғанын және 

ұлының өмiрге келгенiн осында жүргенiнде естiген. Осы екі 

хабар Барақтың керi қайтуына себеп болады.

Ордасына оралған Барақты әпкелерi Руқия-сұлтан мен 

Пайанда-сұлтан қуанышпен қарсы алады. Ұлдары Мiр-Саид, 

Мiр-Қасым мен қызы Саадат-бек жүгіріп келіп әкелерiнiң 

мойнына асылады. Барақ хан балаларын сүйiп жатып, көз 

қиығымен әйелiн iздейдi. Қолында кiшкене сәбиi бар ол ана-

дай жерде тұр екен. Барақ дүниеге жаңа келген сәбидi қолына 

алып құшақтап, құшырлана иіскеді.

– Таудай болып өс, үлкен ер-азамат бол, Әбу Саид! – дедi ол. 

Көзi қап-қара, топ-томпақ сәби әкесiн танығандай, Барақтың 

бетіне жымия қарады.

Әпкелерi мен әйелiнің күлiп тұрғанын байқаған Барақ се-

бебiн сұрап едi, олар:

– Бiз өзiмiзше баланы Жәнiбек атап кетіп едік, – деп жауап 

бередi.



 

– Онда тұрған не бар, мейлi ұлымның екi есiмi болсын, – де-

дi Барақ хан.

Барақ хан ордада бiрнеше күн болды. Жырақ* елде жүргенде 

талай оқиға өтiптi. Көптеген дұшпандары қайта бас көтере 

бастаған екен. Ол іштей кеше ғана қуаныш әкелген бақыт 

сезімінің ұзаққа созылмайтынын сездi. Күдіктене күткен кеса-

пат көп күттiрмедi де.

Бiрде түн iшiнде ит үрiп, адамдар дабырлап кеттi. Үрейлi 

дауыстан шошып оянған ол:

– Не болды? – деп сұрады. Есiктен кiре иiлiп тағзым еткен 

уәзiр:

– Жаушы келдi, маңызды хабар әкелiптi, – деп жауап 

бердi.

– Кiрсiн.

* жыраϗ – алыс, шалϏай, ϗашыϗ.



23

Уәзiр шығысымен, үстi-басы шаң-шаң бiр сарбаз алдына 

келіп:

– Тақсыр, – дедi қарлыққан дауыспен. – Ұлық Мұхаммед 

соғыспен келе жатыр. 

Көп кешiкпей Барақтың бұйрығымен қорғандарда белгi-от-

тар жағылып, жан-жаққа ат шаптырып, хабаршылар жiберiл-

дi. Ұлыстың барлық аймақтарынан атты жасақтар шығып, 

жауға қарсы жылжыды. Олардың арасында Барақ хан қысым-

қыспақ көрсеттi деп есептейтiн Мансұрдың адамдары да болған 

едi. Олар сәтін тауып ханнан кек алмақшы. 

Қарсы келген екі қол кеш батқан мезгiлде кездескендіктен, 

әрқайсысы өз шептерiн құрып, ертеңгi ұрысты күтiп жатыр. 

Сәлден соң ымырт үйiрiлiп, көз байланды. Түн қараңғылығын 

пайдаланып Барақ әскерiнен ұрланып шыққан бiрнеше адам 

Ұлық-Мұхаммед орналасқан қосқа жөнелді. Бұлар Мансұрдың 

жақтастары – бектер едi. Орталарындағы ең үлкенi – қытай 

тайпасынан шыққан Саид Әли. Оларды қарсы қоста күтiп 

отырған. Келгендердi Ұлық-Мұхаммедтің алдына апарады. 

Жайылған бай дастарқан басындағылар Барақтың көзiн қалай 

құртудың амалын қарастырды. Ақырында, олар кескiлескен 

шайқас басталған уақытта Мансұрдың отыз адамы Бараққа жа-

былып, қожайындарының өлiмi үшiн кек алады деген шешiм 

қабылдады. 

Барақ хан да осы кезде ертеңгi ұрыстың тәсiлiн тағы бiр 

талқылау үшiн әскербасыларын жинаған. Көреген хан Мансұр 

бектерiнiң жоқ екенiн бiрден байқады. Көңiлiн күдiк жайлап, 

оларды әр түрлi жасақтарға бөлiп жiберудi бұйырады.

Келесi күнi ұрыс алаңында екi жақтың алдыңғы шеп-

терi бетпе-бет сап құрғаны сол едi, қытай Саид Әли үстiндегi 

сауытының сыртынан қызыл түстi жамылғы жамылып, 

қатардан шығып, бар даусымен өз ұранын айғайлады. Тұс-

тұсынан оған жақтастары жауап қайтарып, бiр-бiрiн тауып, 

қолма-қол бiр жасаққа жиналып, Барақтың қосына қарай 

беттедi. Бұл кезде Барақ та сатқындарға қарсы шауып ке-

ле жатқан. Қарсы жасақ болса, қорамсаларына қол салып, 

Бараққа садақ оғын қарша боратты. Құрлауыт тайпасынан 




